Коми Республикаса Юралысь Вячеслав Гайзерöс официальнöя пасйисны Коми Республикаса 5 бöръян Государственнöй Сöветлöн депутатö кандидатöн

Республикаса Юралысь лоö медводдзаöн öтувъя республиканскöй списокын, кутшöмöс вöзйис öтувъя бöрйысян кытш серти «ЕДИНАЯ РОССИЯ» Ставроссияса кансяма ютырлöн Коми дiнмуса юкöн. Вячеслав Гайзерлы кандидатлысь эскöданпассö талун сетiс Коми Республикалöн бöрйысян комиссияса Веськöдлысь Елена Шабаршина бöрйысян комиссиялöн öчереднöй заседание вылын.  
«Ме медводдзаысь кута участвуйтны бöрйысьöмъясын. Тайö меным зэв тöдчана, ме гöгöрвоа, мый меным ковмас содтöд кывкутны. И медводз, сiйö йöз вöсна, кодъяс меным эскöны. И ме гöгöрвоа, мый татшöм кывкутöмыс абу сöмын менам, но и став миян соратникъяслöн, кодъяскöд мунам бöрйысьöмъяс вылö. Миян медшöр могыс сыын, медым бöрйысьöмъясыс вöлiны восьсаöсь, медым кыдз позьö унджык бöрйысьысь локтiс гöлöсуйтны участокъясö», – висьталiс Вячеслав Гайзер.
В.Гайзер кындзи, öтувъя республиканскöй список юкöнö сiдзжö пырисны Коми Республикалöн Государственнöй Сöветса Веськöдлысь Марина Истиховская да Коми Республикалöн Государственнöй Сöветса Веськöдлысьöс вежысь Евгений Шумейко. 

